
GOUVÈNÈ CUOMO LANSE GRAN FWAR 2016 ETA NEW YORK LA EPI SELEBRE 

TRANSFÒMASYON ISTORIK 50 MILYON DOLA TEREN FWAR YO 
 

Jounen Ouvèti, Koupe Riban, Lansman; Akèy Vizitè yo nan Fwar Y Ap Tann Pi 
Plis Depi Plizyè Deseni an 

 
Eleman Kle Gouvènè a Tou nan Nouvo Teren Fwar ki Reamenaje yo Genyen 

Ladan yo Nouvo Baryè Antre Prensipal la, Mwatye Wout Modènize ak Pak New 
Empire RV a 

 
Konsè Gratis Òkès Senfoni nan Anfiteyat Lakeview a ak Lapèch Gratis nan Lak 

Onondaga ki Ofri nan Fwa a Pandan Wikenn Fèt Travay la 

Gran Pri IndyCar la Retounen nan Wikenn Fèt Travay la epi Angaje ak Watkins 
Glen International Jiska 2018 

 
 
Gouvènè Andrew M. Cuomo te lanse jodi a Gran Fwa nouvo transfòmasyon 2016 Eta 
New York la, mwens pase en an apre li te revele plan global 50 milyon dola li a pou 
revitalize teren fwar yo nan Konte Onondaga yo. Amelyorasyon monimantal nan teren 
fwar yo ap ranfòse eksperyans vizitè yo nan fason enpòtan epi asire fwar la rete yon 
motè ekonomik prensipal pou rejyon Santral New York la. Apre yon tou nouvo teren 
fwar transfòme a, yon foul plis pase 400 envite te reyini ak Gouvènè a nan yon 
selebrasyon koupe riban pou lanse jounen ouvèti a epi akeyi vizitè fwar y ap tann pi plis 
depi plizyè deseni an. 
 
Gouvènè a anonse tou retou IndyCar nan Watkins Glen International pou Gran Pri a ak 
retou li nan 2017 ak 2018. Vizitè ki achte yon tikè pou Fwa Eta New York 2016 la ap 
resevwa yon rabè $5 nan antre Gran Pri IndyCar la. Kous la ap fèt nan Wikenn Fèt 
Travay la apati 1ye rive 4 Septanm 2016 e li kowenside ak konsè senfoni gratis ki ofri 
nan Anfiteyat Lakeview a ak lapèch gratis pou timoun nan Lak Onondaga pou yon 
ekperyans konplè nan Wikenn Fèt Travay la. 
 
Gouvènè Cuomo te di: “Gran Fwar New York la se yon pyès santral nan istwa, kilti ak 
ekonomi nou, e ak nouvo renovasyon sa yo, n ap fè l vin pi gran e pi bon ke jamè 
anvan. Soti nan pi gwo espas mitan an ak baryè prensipal ki fèk refèt la rive nan pak 
Empire RV a ak nouvo mache Taste New York la, Fwar la te sibi yon transfòmasyon ki 
pral atire nouvo vizitè epi kontinye mennen kwasans ekonomik nan rejyon an. Lè n fè 
IndyCar retounen nan Watkins Glen, n ap kreye travay, ramne touris epi kontinye fè 
rejyon nò New York la vanse pi devan. Mwen ankouraje Moun New York ak vizitè yo tou 



pou vin wè Fwar Eta a sezon ete sa epi eksperimante sa ki pi bon Empire State la 
genyen pou ofri.” 
 
375 kawo tè espas fwar la aktyèlman te sibi pi gwo transfòmasyon depi Fwar Eta New 
York la te premye louvri pòt li nan ane 1890. Anvan plan global 50 milyon dola Gouvènè 
a pou rekonsevwa fwar la, Teren Fwa Eta New York la te rete pratikman menm jan 
pandan yon syèk– yo pa t antreprann okenn gwo renovasyon e yo te fè envestisman 
pou ti renovasyon debaz tankou reparasyon sistèm twati a, sistèm elektrik, dlo ak 
kondwit egou ak wout yo. Akoz manke zòn vè, ensfrastrikti pou dlo siklòn ak sistèm 
koleksyon dlo lapli te lakoz gwo inondasyon pandan gwo lapli yo. 
 
Modènize Etablisman yo 
Jodi a, yo te fè amelyorasyon ki enpòtan nan eleman kle plan Gouvènè a ki enkli: nouvo 
Antre Prensipal remakab la— ark ki raple pòtay ki te akeyi vizitè fwar nan lane 1900 yo, 
pi gwo Wade Shows Midway 15 kawo tè pou kote k ap genyen plis pwomnad ke te janm 
genyen anvan, e nouvo Pak Empire RV 315 sit la ki ekipe ak dlo souteren, sèvis egou 
ak sèvis elèktrik. 
 
Lòt chanjman yo vizib nan tout teren yo. Yo te deplase machann yo soti nan zòn istorik 
la pou ale nan nouvo kote pou vann ak aktivite fwar la nan chak kote nouvo boulva yo 
rele Broadway la. Amelyorasyon sa yo fè gen plis espas ouvè sou tout teren yo ak plis 
kote pou chita ak lonbraj, ak plis espas briz pou ede vizitè fwar yo nan jounen ki fè cho 
yo. 
 
Yo te plante plis plant ak nouvo pye bwa e yo te mete plis ekleraj LED ki fè ekonomi 
enèji nan nouvo espas teren fwar yo. Nouvo inifòm sinyalizasyon yo idantifye fasilman 
anpil imèb istorik fwar la. Modènizasyon yo ap konplete ak plizyè douzèn nouvo montay 
ris, evènman, machann manje ak ekspozan nan fwar la ane sa. Ou ka jwenn yon lis 
detaye isit la. 
 
Nouvo Demonstrasyon ak Aktivite 
Antanke yon nouvote ane sa, ap gen de konsè senfoni gratis nan Anfiteyat Lakeview 
Konte Onondaga pou selebre revitalizasyon rivaj lwès Lak Onondaga. Ókès Symphoria 
ki baze nan Syracuse pral pèfòme a 7:30 p.m. nan dat 29 Out ak 1ye Septanm nan 
espektak ki gratis avèk admisyon regilye nan Fwar la. Yon ekspozisyon fedatifis pral fèt 
apre konsè 1ye Septanm lan. 
 
Nouvo Mache Taste NY la sitiye andedan moniman Imèb Òtikilti a. Envite yo ap gen 
opòtinite pou apresye tout bagay New York yo, soti nan fwomaj atizanal ak bon jan nwa 
ki gen bon gou, rive nan diven lokal, byè atizanal, bwason alkòl ak plis ankò. Vizitè ki 
vini nan Mache Taste NY yo ap gen chans pou goute echantiyon pwodwi alimantè ak 
bwason gratis nan men tout 76 machann New York k ap patisipe yo epi rankontre moun 
ki fè pwodwi sa yo. 
 
Nan dat 3 septanm, Ministè Pwoteksyon Anviwònman an ap ofri lapèch gratis nan Pak 
Onondaga a. Timoun tout laj ap kalifye pou peche epi genyen prim. Soti 8 è a.m. rive 10 

è a.m., ap gen yon konpetisyon lapèch amikal ant pwofesyonèl Bassmaster Elite yo ak 
pwofesyonèl lapèch lokal B.A.S.S. Nation. Pechè nan liy yo ap lanse nan Pak Konte 
Onondaga a nan Syracuse epi y ap peche nan nouvo Lak Onondaga ki revitalize a. 
Timoun yo ak fanmi yo ap ka rankontre epi salye pwofesyonèl BASS yo nan Wikenn Fèt 
Travay la.  
 
Kado Sipriz Gratis 
Ane sa, chak inèdtan ant 11 è a.m. ak 7 è p.m., y ap bay uit abònman a vi pou Gran 
Fwa Eta New York la a vizitè fwar yo. Vizitè yo ka fè ti kanpe devan Paviyon I LOVE NY 
la epi bay non, adrès ak nimewo telefòn yo pou yo antre nan yon tiraj osò pou yo 
genyen yon abònman a vi pou fwar la. Y ap anonse Moun ki genyen yo nan Lotri 
Yolanda Vega New York la. Y ap bay mayo tou a 5,000 premye envite ki antre nan fwar 
la. Mayo yo reprezante yon imaj komemoratif Gran Fwar Eta New York la e y ap 
distribye yo nan Baryè 1-4 nan antre a. 
 
Gran Pri IndyCar 
Wikenn Fèt Travay sa, soti 1ye rive 4 septanm 2016, IndyCar ap retounen nan Watkins 
Glen International pou Gran Pri IndyCar la. Sipò Eta New York pou asire yon lòt akò de 
zan pou Glen, te enpòtan, ki asire IndyCar tounen nan Finger Lakes an 2017 ak 2018. 
Atravè kanpay ikòn I LOVE NEW YORK la, yon angajman 100,000 dola pa ane ap 
sipòte pwomosyon Gran Pri IndyCar renome mondyal Glen nan epi envite plizyè dizèn 
milye fanatik kous soti New York, Pennsylvania, New Jersey ak Canada, rive nan rejyon 
Finger Lakes yo. Vizitè ki achte yon tikè pou Fwa Eta New York 2016 la ap resevwa yon 
rabè $5 nan antre Gran Pri IndyCar la. 
 
Gran Pri IndyCar la ajoute nan kantite gwo evènman k ap ogmante k ap fèt nan Glen 
yo, ki se rezilta yon envestisman 9.7 milyon dola pou modènize sifas vwa eksprès la 
pou l reponn a kondisyon sekirite ki nesesè pou pilòt kous yo. Atravè Inisyativ Konsèy 
Devlopman Ekonomik Rejyonal Gouvènè a, yo te akòde yon sibvansyon 2.25 milyon 
dola pou sipòte achèvman renovasyon pis yo, ki pèmèt retou Gran Pri IndyCar la pou 
premye fwa depi 2010. 
 
Watkins Glen International gen yon enpak ekonomik anyèl ki depase 200 milyon dola ak 
plis pase 830,000 vizitè ki patisipe chak ane – ki fè Glen yon ank atraksyon touristik nan 
Rejyon Finger Lakes la. Pwomosyon Glen nan ap rive nan nouvo nivo lè Gran Pri 
IndyCar la pase live nan televizyon sou ABC ak NBCSN Ozetazini, ak nan chèn ESPN 
International, ki pote evènman kous bay plizyè milyon fwaye toupatou nan lòt 212 peyi. 
 
Delege Richard A. Ball te di: “Li pasyonan pou wè amelyorasyon espektakilè ki fèt nan 
teren fwar yo ki pa sèlman mete aksan sou bote istorik yo men ki prezante ekipman 
modèn pou amelyore eksperyans nouvo milyon vizitè Fwar la. Nan kad vizyon Gouvènè 
Cuomo a, apati de jodi a, vizitè fwar yo ap eksperimante yon nouvo Fwar, youn ki toujou 
fidèl ak tradisyon l pou fè pwomosyon tout bagay agrikòl epi founi gwo detant ak 
amizman familyal, men youn ki gen je sou lavni tou epi ki poze fondman pou yon lòt 175 
ane siksè.” 
 



Direktè Pa Enterim Fwar la, Troy Waffner te di: “Nou te travay di pandan ane ki pase 
a pou aplike plan Gouvènè a, ki montre mond lan Gran Fwar Eta New York la pa 
sèlman fwar ki pi ansyen nan peyi a, men li se pi gwo fwar nan peyi a tou. Teren fwar yo 
te revitalize epi chanjman yo ap kite yon enpresyon ki dire—depi nan bèl nouvo baryè a 
k ap akeyi vizitè nou yo rive nan espas mitan konfòtab, ki pi ouvè a. Mwen pa ka tann 
pou vizitè fwar yo vizite nou epi pou yo wè tout chanjman nou genyen pou yo.” 
 
PDG Empire State Development ak Delege Howard Zemsky te di: “Gras ak 
angajman Gouvènè Cuomo ak anpil travay di nan nivo lokal ak nan nivo eta a, New 
York se kote – k ap ofri yon bagay a chak moun, soti nan atizan lokal yo, biznis bwason 
atizanal ak pwomnad nan wout mitan yo nan Gran Fwa Eta New York la rive nan kous 
Gran Pri IndyCar ki plen aksyon nan Watkins Glen International la. Tout chemen yo 
mennen nan Nò Eta a e nou envite tout moun pou fè deplasman an epi eksperimante 
de nan prensipal atraksyon touristik rejyon an.” 
 
Michael Printup, Prezidan Watkins Glen International te di: “Alafen, se te objektif 
Watkins Glen International ak INDYCAR – pou anonse yon akò sou plizyè ane. Nou 
enpasyon pou n wè wikenn Gran Pri a nan Glen e nou pa ka tann pou n kòmanse efò 
nou pou devlope evènman sa nan sezon 2017 la. Asireman sa pa t ap posib san sipò 
eksepsyonèl nou resevwa nan men Eta New York ak Gouvènè Cuomo. Se yon gran jou 
vre ak yon anons pasyonan pou sipòtè ak patnè nou yo.” 
 
Prezidan IndyCar Jay Frye te di: “Pou anpil Moun New York, Watkins Glen genyen 
yon plas espesyal nan kè yo. Chan kous anblematik sa rasanble plizyè milye fanatik, 
fanmi ak zanmi chak ane e nou fyè pou n retoune nan Glen jiska sezon 2018. Nou 
remèsye Gouvènè Cuomo pou sipò kontini li e paske li rann retou INDYCAR nan rejyon 
sa posib. Nou kontan pou n mete kap sou gran Fwar Eta New York la nan Wikenn Fèt 
Travay la epi selebre Gran Pri INDYCAR la ak tout Moun New York.” 
 
Senatè John A. DeFrancisco te di: “Soti nan wout ki fèk renove a rive nan 
amelyorasyon Pak RV a ak nouvo Baryè Prensipal la, Gran Fwar Eta New York la se 
fwaye komodite 21yèm la ke li merite kounye a. Se yon egzanp enpòtan sou fason eta 
New York ap envesti nan atou New York Santral la pou fè pwomosyon touris epi kreye 
nouvo opòtinite ekonomik nan rejyon an, e mwen remèsye Gouvènè Cuomo paske li 
rann amelyorasyon sa yo posib.” 
 
Senatè Tom O’Mara te di: “Eksitasyon an fèk kòmanse pou retou kous IndyCar nan 
Glen nan Wikenn Fèt Travay la e nouvèl jodi a ke nou ka tann kous sa pandan omwen 
de ane ankò, senpleman remakab. Nou voye remèsiman nou bay Gouvènè Cuomo ak 
ekip li a pou sipò kontini yo pou kous nan Watkins Glen. Gran Pri INDYCAR la nan 
Glen, sou pis sifas ki fèt repave a kote pilòt ak fanatik yo kontinye bay avi ki ekselan, 
pwomèt pou vin youn nan evènman ki pi enpòtan nan sikwi a anplis yon lòt atraksyon 
wo nivo pou rejyon Finger Lakes ak Southern Tier yo, ak tout Eta New York.” 
 
Palmantè Bill Magnarelli te di: “Fwa Eta New York la atire plizyè santèn milye moun 
chak ane, e ak renovasyon sa yo, n ap kontinye atire vizitè ak ekonomi touristik nan 



rejyon nou an pou jenerasyon k ap vini yo. Nouvèl nesans fwar sa se yon senbòl 
revitalizasyon Sant New York ak tout rejyon nò a e mwen remèsye Gouvènè Cuomo 
pou angajman li pou rann fwa sa pi bon ke jamè. M ap tann pou kontinye travay nou 
pou kreye opòtinite nan tout rejyon an epi mwen enpasyan pou wè pwojè nou alavni.” 

